
Samuchuveda

1 Ray, Judenu siityarivay jnutyi rimyityu,
rafiurya catera jiijjyu Cayu, jaryi ravyatasi
jaamyicyu daryaju ji.

2 Ravyatasi, ray vata samirya vichada jiijyuy,
]dlva]ada]sa daryatly jiryupichara samirya
Judenu nuva. 3 Richanachiy variy jiryatiy
rityuchunuvisiy vutyeryiveda jinchiy riva:
“Sarupichara sitenu samiryamu.” ¢ Rani jita
jchanachu jaryirye, jiryatiy ratyuvachu rinchiy
radyedyefiu: “Riryupichara sitenu samifigva.”

5 Ravyatasi, jivyichasara samirya jiryatiy
yimutyasara riy  vutyeryiveda  Cristumu,
dafiumamuy ne riryecha jidyetyavay.
6 Rityuchuma vijyomujache siityarivajyuuva:
jivyichada vatadamu. Yavichaniy samirya,
yatidye jmutya riyadajuyu, daryamusiiiday
ranicha Judenu vatara. 7 Tapi rifijday jiyada
tuchuvay Jesus jtyamu daryaju, ne rumutya
tara ruumusiy jiryatimyu ne tuvachuvaryi
8 Vuryantya dirye samiryamu riy darya jvaavye,
vuryatidye vicha rusa jvaavye sitenu tuchodamu.

Savichadeda Diyoétrejesibe nicyaray vichadata riy
9 Rafiuyada siityarivajyuujura catera, ne
satuvachuruyada Diyotrejesiy ramu nuiiiteda,
jiryatly savata daryajura nutyityu vichada

riquebyimu variy. 10 Ramunitiy, varifiumatiy
rajvi tapimusiy yimu, ratuchu vijyomujache
siityarivajyuu diyara jiryatiy saquivuchu vacha
niquejadata nuy. Ne rasara darya jvaayada saju:
ne sadiryeruryi jityeryiveda Cristumu vichavay,
subay riryajisiy tavarya rityli rafi diryeruryi
jityeryiveda, sajatya variy siityarivajyuu
cabyimusiryi.

11 Ravyatasi, ne yasiityari vacha vichadedamu,
samirya jvaayada yasiityari day. Nitiy
vichanichara samirya, savicha Judenumusiy.
Nitiy = vichanichara nicyaray, ne sadiy
Jesucristumusiy Judenuva varifiuday.

Sadityadoda Demétrubarya samirya jvadichara

12 Jaticherya jita Demétru, samiy nijyami
daryaju dafii, sitenu samiy nijyami. Nujerye
tuchu darya sanchintyi, jidyetyamara jiryatiy
nutyuchusara sitenu.

Saniquetachifiuma Judn
13-14 Rajuura niquejadati ray, ratidye nuy variy
jijyura; ne ranuy diye catera nuyatara, jiry-
atiy radyiryuy vanira yiva, vuryatidye tuchunu
varivyuy.
15 Samirya yecha ji. Rimyuchuvay jidyetyavay
ji. Yamuchuvay sitenu rityamu vudyetyavayu.
Sayanuma Juan

